
ԱԶԳԱՅԻՆ ՏԱՐԱԾԱԿԱՆ ՏՎՅԱԼՆԵՐԻ ԵՆԹԱԿԱՌՈՒՑՎԱԾՔԻ ՕԳՏԱԳՈՐԾՄԱՆ ԵՎ ՎԱՐՄԱՆ ԿԱՐԳԸ, ԱԶԳԱՅԻՆ ՏԱՐԱԾԱԿԱՆ ՏՎՅԱԼՆԵՐԻ ԵՆԹԱԿԱՌՈՒՑՎԱԾՔԻ ՏԱՐԱԾԱԿԱՆ ՏՎՅԱԼՆԵՐԻ ԵՎ ՄԵՏԱՏՎՅԱԼՆԵՐԻ ՍՏԵՂԾՄԱՆ ԵՎ ՄՇԱԿՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ»

	1. ՀՀ արտաքին գործերի նախարարություն
	19.08.2024թ․

	
	N 1111/43299-24

	   «Ազգային տարածական տվյալների ենթակառուցվածքի օգտագործման և վարման, ազգային տարածական տվյալների ենթակառուցվածքի տարածական տվյալների և մետատվյալների ստեղծման և մշակման կարգը սահմանելու և Հայաստանի Հանրապետության կառավարության 2014 թվականի փետրվարի 13-ի N 136-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
  -Նախագծի վերնագրում «օգտագործման և վարման» բառերից հետո անհրաժեշտ է ավելացնել «կարգը» բառը, հաշվի առնելով, որ նախագծով առաջարկվում է հաստատել 2 կարգ,
   -առաջարկում ենք N 2 Հավելվածով սահմանված կարգի 2-րդ կետում նշված «շահագրգիռ այլ մարմինների, այդ թվում ոլորտային լիազոր մարմինների» ձևակերպումը հստակեցնել, քանի որ անհասկանալի է, թե որ մարմինների մասին է խոսքը,
  -նախագծում առկա են ուղղագրական մի շարք վրիպակներ, որոնք վերանայման կարիք ունեն:
  Նախագծի վերաբերյալ այլ դիտողություններ և առաջարկություններ չկան:
	







Ընդունվել է։
Նախագծի վերնագրում կատարվել է համապատասխան լրացում։

Ընդունվել է։
Նախագծում կատարվել է համապատասխան փոփոխություն։
Ընդունվել է ի գիտություն։

Ընդունվել է ի գիտություն։

	2. ՀՀ քաղաքաշինության կոմիտե
	19.08.2024թ․

	
	N 01/18.1/12516-2024

	Առաջարկություններ և դիտողություններ չունի։
	Ընդունվել է ի գիտություն։

	3. ՀՀ բարձր տեխնոլոգիական արդյունաբերության նախարարություն
	19.08.2024թ․

	
	N 01/10/6993-2024

	Առաջարկություններ և դիտողություններ չունի։
	Ընդունվել է ի գիտություն։

	4. ՀՀ կրթության, գիտության, մշակույթի և սպորտի նախարարություն
	20․08․2024թ․

	
	N 01/14.1/24848-2024

	Առաջարկություններ և դիտողություններ չունի։
	Ընդունվել է ի գիտություն։

	5. ՀՀ էկոնոմիկայի նախարարություն
	23․08․2024թ

	
	N 01/16835-2024

	   Ի պատասխան Ձեր սույն օգոստոսի 12-ի ՍԹ/16603-2024 գրության՝ ՀՀ էկոնոմիկայի նախարարությունը «Ազգային տարածական տվյալների ենթակառուցվածքի օգտագործման և վարման, ազգային տարածական տվյալների ենթակառուցվածքի տարածական տվյալների և մետատվյալների ստեղծման և մշակման կարգը սահմանելու և Հայաստանի Հանրապետության կառավարության 2014 թվականի փետրվարի 13-ի N136-Ն որոշումն ուժը կորցրած ճանաչելու մասին» նախագծի (այսուհետ՝ Նախագիծ)  վերաբերյալ հայտնում է հետևյալը. նախագծի 31-րդ կետով վկայակոչված ԻՍՕ 10005:2005 «Որակի կառավարման համակարգեր. ուղեցույցներ որակի ծրագրերի համար» միջազգային ստանդարտը փոխարինվել է ԻՍՕ 10005:2018 «Որակի կառավարման համակարգեր. Ուղեցույցներ որակի ծրագրերի համար» միջազգային ստանդարտով:
Միաժամանակ տեղեկացնում ենք, որ նշված միջազգային ստանդարտը Հայաստանում  չի գործում, ուստի նպատակահարմար չէ Նախագծում վկայակոչել այն: Տեղեկացնում ենք նաև, որ ԻՍՕ 10005:2018 «Որակի կառավարման համակարգեր. Ուղեցույցներ որակի ծրագրերի համար» միջազգային ստանդարտի հիման վրա մշակվել է Ռուսաստանի Դաշնության ԳՕՍՏ Ռ ԻՍՕ 10005-2019 նույնական ստանդարտը, որն անհրաժեշտության դեպքում ազգային ստանդարտի կարգավիճակով հնարավոր է գործարկել Հայաստանում:
	Ընդունվել է մասնակի։

Նախագծում կատարվել են համապատասխան փոփոխություններ։

	6. Երևանի քաղաքապետարան
	23․08․2024թ․

	
	N 01/139926-24

	Առաջարկություններ և դիտողություններ չունի։
	Ընդունվել է ի գիտություն։

	7. ՀՀ ազգային անվտանգության ծառայություն
	23․08․2024թ․

	
	N11/1229

	    «Ազգային տարածական տվյալների ենթակառուցվածքի օգտագործման և վարման, ազգային տարածական տվյալների ենթակառուցվածքի տարածական տվյալների և մետատվյալների ստեղծման և մշակման կարգը սահմանելու և Հայաստանի Հանրապետության կառավարության 2014 թվականի փետրվարի 13-ի N 136-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ ներկայացնում ենք հետևյալ առաջարկությունները․
1․1-ին հավելվածի 27-րդ կետում հստակեցման կարիք ունի այն դրույթը, թե որ մարմնում պետք է ձևավորվի տեխնիկական խորհրդատուն՝ հաշվի առնելով, որ տեխնիկական խորհրդատուն աջակցում է աշխատանքային խմբին։
	












Ընդունվել է։
Նախագծում կատարվել է համապատասխան փոփոխություն։


	2․ 35-րդ կետում անհրաժեշտ է հստակեցնել տեխնիկական խորհրդատուի կողմից որակի ստուգման իրականացման ժամկետները՝ հաշվի առնելով, որ 36-րդ կետի համաձայն  Կատարողը  մեկամսյա ժամկետում պետք է ուղղի տեխնիկական խորհրդատուի կողմից հայտնաբերված թերությունները։
	Չի ընդունվել։
   Հաշվի առնելով այն հանգամանքը, որ տեխնիկական խորհրդատուի կողմից որակի ստուգման աշխատանքը կրում է ամենօրյա բնույթ, այդ իսկ պատճառով բացակայում է այդ աշխատանքի իրականացման համար ժամեկտ սահմանելու անհրաժեշտությունը։

	3․ 2-րդ հավելվածի 2-րդ կետն անհրաժեշտ է վերանայել՝ հաշվի առնելով «Տարածական տվյալների մասին» օրենքի 3-րդ հոդվածի 
1-ին մասի 6-րդ կետով սահմանված՝ տարածական տվյալներ ստեղծող սուբյեկտների շրջանակը։
	Ընդունվել է մասնակի։
   Նախագծում կատարվել է համապատասխան փոփոխություն, միևնույն ժամանակ անհրաժեշտ է ընդգծելմ որ ֆիզիկական և իրավաբանական անձինք ԱՏՏԵ-ին առնչվելու են միայն պետական կառավարման և տեղական ինքնակառավարման մարմինների մասնակցությամբ։

	8. ՀՀ տարածքային կառավարման և ենթակառուցվածքների նախարարություն
	23․08․2024թ․

	
	N ԳՍ/14.1/27211-2024

	Առաջարկություններ և դիտողություններ չունի։
	Ընդունվել է ի գիտություն։

	9․ ՀՀ շրջակա միջավայրի նախարարություն
	27․08․2024թ․

	
	N 1/02.2/9512-2024

	1․Նախագծի հավելված N1-ի 23-րդ հոդվածում տարածական տվյալների վարման, ինտեգրման, փոխգործելիության և կառավարման ապահովման համար նախատեսվում է ստեղծել նաև հավելյալ՝ խորհրդակցական մարմնին և տեխնիկական խորհրդատու: Անհրաժեշտ է սույն նախագծում սահմանել նաև վերոնշյալ մարմինների ստեղծման լիազորություններ ունեցող մարմնին և սահմանել գործառույթները,
	Ընդունվել է։
   Նախագծում կատարվել է համապատասխան փոփոխություն։

	2․Նախագծի հավելված N1-ում առաջարկվում է ավելացնել առանձին հոդված՝ աղյուսակ 2-ի և աղյուսակ 3-ի տարածական տվյալների որակի ստուգման և ընդունման գործիքակազմի կիրառման առանձնահատկությունների վերաբերյալ,
	Ընդվունել ի գիտություն։
   Միևնույն ժամանակ, հայտնում ենք, որ հետագայում կկազմվի և կներկյացվի տարածական տվյալների որակի ստուգման և ընդունման գործիքակազմի կիրառման վերաբերյալ ուղեցույց։

	3․Նախագծի հավելված N2-ի 12-րդ կետում առաջարկվում է նշել նաև սկանավորված քարտեզագրական նյութերի գեոկապակցման հանգամանքը։
	Ընդունվել է։
   Նախագծում կատարվել է համապատասխան փոփոխություն։

	10. ՀՀ ներքին գործերի նախարարություն

	25.08.2024թ․

	
	N 43/6/152004-24

	Առաջարկություններ և դիտողություններ չունի։
	Ընդունվել է ի գիտություն։

	11.ՀՀ պաշտպանության նախարարություն
	03.09.2024թ․

	
	N ՊՆ/01/9622-2024

	Առաջարկություններ և դիտողություններ չունի։
	Ընդունվել է ի գիտություն։

	12. ՀՀ արդարադատության նախարարություն
	12.09.2024թ․

	
	N /27.4/36232-2024

	1. Նախագծի անվանման մեջ անհրաժեշտ է նշում կատարել իրավական ակտի բնույթի մասին՝ նկատի ունենալով «Նորմատիվ իրավական ակտերի մասին» օրենքի 19-րդ հոդվածի 2-րդ մասի բովանդակությունը, համաձայն որի՝ «Նորմատիվ իրավական ակտի հերթական համարից անմիջապես հետո իրավական ակտում իրավական ակտն ընդունող մարմինը «Ն» (նորմատիվ) տառով նշում է կատարում դրա նորմատիվ բնույթի մասին: Այլ իրավական ակտերում ակտի բնույթի մասին նշումը կատարվում է «Ա» տառով՝ անհատական իրավական ակտի դեպքում, «Լ» տառով՝ ներքին (լոկալ) իրավական ակտի դեպքում:»։
	Ընդունվել է։
Նախագծում կատարվել է համապատասխան լրացում։


	2. Նախագծի 3-րդ կետով նախատեսվում է ուժը կորցրած ճանաչել Հայաստանի Հանրապետության կառավարության 2014 թվականի փետրվարի 13-ի N 136-Ն որոշումը, մինչդեռ Նախագծի հիմնավորման մեջ բացակայում է սույն որոշումը ուժը կորցրած ճանաչելու անհրաժեշտության վերաբերյալ որևէ նշում։ Նկատի ունենալով վերոգրյալը՝ Նախագծի հիմնավորումը անհրաժեշտ է վերանայել և նշել սույն իրավական ակտը ուժը կորցրած ճանաչելու անհրաժեշտությունը կամ նպատակը։
Միևնույն ժամանակ հարկ ենք համարում նշել, որ նկատի ունենալով «Նորմատիվ իրավական ակտերի մասին» օրենքի 17-րդ հոդվածի և 18-րդ հոդվածի 6-րդ մասի պահանջները՝ անհրաժեշտ է որոշմանը կատարած հղումը խմբագրել՝ նշելով որոշման լրիվ անվանումը։
	Ընդունվել է։
Նախագծի հիմնավորումները լրամշակվել են։






Ընդունվել է։
Նախագծում կատարվել է համապատասխան լրացում։


	3. Նախագծի հավելված N 1-ի 2-րդ կետի համաձայն՝ ԱՏՏԵ-ի վարումն իրականացվում է Կադաստրի կոմիտեի կողմից։ 
«Տարածական տվյալների մասին» օրենքի 6-րդ հոդվածի 1-ին մասի համաձայն՝ Տարածական տվյալների ոլորտում լիազոր պետական կառավարման մարմինը Կադաստրի կոմիտեն է։ 
Միևնույն ժամանակ Նախագծի մի շարք դրույթներում օգտագործվում են «ոլորտային լիազոր մարմին», «համապատասխան լիազոր մարմին», «ԱՏՏԵ-ի բազային և թեմատիկ տարածական տվյալների լիազոր մարմիններ» եզրույթները:
Այս առումով հարկ ենք համարում նշել, որ նշված եզրույթները օգտագործելիս կարող է տարընկալում առաջանալ, քանի որ պարզ չէ, թե որ մարմինն է հանդիսանում ոլորտային լիազոր մարմին կամ համապատասխան լիազոր մարմին։ Նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները՝ ըստ որի՝ «Նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:»՝ անհրաժեշտ է սույն Նախագծի տեքստում օգտագործել միևնույն եզրույթը։ 
Միաժամանակ հարկ ենք համարում նշել, որ եթե Նախագծի տեքստում «ոլորտային լիազոր մարմին» եզրույթի ներքո նկատի են ունեցվում պետական կամ տեղական ինքնակառավարման մարմինները, ապա անհրաժեշտ է հստակեցնել համապատասխան ձևակերպումները, ինչպես նաև համապատասխան մարմինների համար գործառույթներ և լիազորություններ սահմանելիս նկատի ունենալ «Տարածական տվյալների մասին» օրենքի 23-րդ հոդվածով սահմանված ազգային տարածական տվյալների ենթակառուցվածքի ոլորտում պետական կառավարման և տեղական ինքնակառավարման մարմինների ու պաշտոնատար անձանց իրավասությունները։
	Ընդունվել է։
   Նախագծում կատարվել են համապատասխան փոփոխություններ։



























Ընդունվել է։
   Նախագծում կատարվել է համապատասխան փոփոխություն։

	4. Նախագծի հավելված N 1-ի 2-րդ գլխով սահմանվում են ԱՏՏԵ-ի ազգային տարածական տվյալների ինտեգրման և վարման հիմնական սկզբունքները, մինչդեռ 2-րդ գլխով բացի ազգային տարածական տվյալների ինտեգրման և վարման հիմնական սկզբունքներից ներառված են նաև դրույթներ, որոնք ընթացակարգային բնույթ են կրում։ 
Այս առումով հարկ ենք համարում նշել, որ նկատի ունենալով «Նորմաատիվ իրավական ակտերի մասին» օրենքի 12-րդ հոդվածի 1-ին մասի պահանջները, համաձայն որի՝ «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:»՝ Նախագծի հավելված N 1-ի 2-րդ գլխի վերնագիրը անհրաժեշտ է վերանայել և վերախմբագրել։ 
Սույն դիտողությունը վերաբերում է նաև Նախագծի հավելված N 2-ի 2-րդ գլխին։
	Ընդունվել է։
   Նախագծում կատարվել է համապատասխան փոփոխություն։








Ընդունվել է։
   Նախագծում կատարվել է համապատասխան փոփոխություն։

	5. Նախագծի հավելված N 1-ի 15-րդ կետի համաձայն՝ «Ռազմավարական ծրագիրը թարմացվում և հրապարակվում է սահմանված ժամկետներում:»։
Հարկ ենք համարում նշել, որ նշված ժամկետը որոշակի չէ, քանի որ պարզ չէ, թե ում կողմից սահմանված ժամկետի մասին է խոսքը, և նման ձևակերպմամբ ժամկետի սահմանումը կարող է հայեցողականության դրսևորում առաջացնել։ 
Նկատի ունենալով վերոգրյալը՝ անհրաժեշտ է հստակեցնել Նախագծի հավելված N 1-ի 15-րդ կետով սահմանված ժամկետը։
	Ընդունվել է։
   Նախագծում կատարվել է համապատասխան լրացում։

	6. Նախագծի հավելված N 1-ի 36-րդ կետի համաձայն՝ «Կատարողը մեկամսյա ժամկետում հնարավորության դեպքում ուղղում է հաշվետվություններում հայտնաբերված սխալները և վերացնում տեխնիկական խորհրդատուի կողմից հայտնաբերված այլ թերությունները, այնուհետև կազմում հաշվետվություն հայտնաբերված սխալների ուղղման վերաբերյալ, որտեղ նշվում են տվյալներ՝ բազային և թեմատիկ քարտեզագրական շերտերում օբյեկտի արտացոլված չլինելու, սխալ տեղադիրքի, սխալ գծային չափերի, սխալ երկրաչափական տեսքի և այլնի վերաբերյալ։»։
Այս առումով գտնում ենք, որ անհրաժեշտ է նաև նախատեսել դրույթ՝ կատարողի կողմից թերությունների վերացման հնարավորության բացակայության դեպքում վերջինիս գործողությունների վերաբերյալ։
	Չի ընդունվել։
  Հաշվի առնելով այն հանգամանքը, որ ներկայացված վարման կարգով չի դիտարկվում թերությունների լուծման անհնարինությունը։

	7. Նախագծի 41-րդ կետում անհրաժեշտ է հստակեցնել, թե տեխնիկական խորհրդատուի կողմից ուսումնասիրված և կազմված փաստաթղթերը, ինչպես նաև կատարված աշխատանքները ում կողմից են արձանագրվում։
	Ընդունվել է։
   Նախագծում կատարվել է համապատասխան փոփոխություն։

	8. Նախագծի հավելված N 2-ի աղյուսակ 3-ին հաջորդող ծանոթագրությունները անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի պահանջները, համաձայն որի՝ «Նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:»։
	
Ընդունվել է։
Նախագծում կատարվել են համապատասխան փոփոխություններ։


	9. Նախագծի հավելված N 2-ի 22-րդ կետի ենթակետերում անհրաժեշտ է հստակեցնել թե որն է համապատասխան օրենքը։
	Ընդունվել է։
Նախագծում կատարվել են համապատասխան փոփոխություններ։


	10. Նախագծի հավելված N 2-ի 22-րդ 5-րդ ենթակետի համաձայն՝ «անկախ վերը նշված ուղղությունից, առաջնահերթությունը կարող է փոխվել՝ քննարկելով նախապես խորհրդակցական մարմնում:»։
Այս առումով անհրաժեշտ է հստակեցնել, թե ո՞ր դեպքում և ինչ կարգով առաջնահերթությունը կարող է փոխվել՝ նկատի ունենալով, որ նշված ձևակերպումը որոշակի չէ։
	Ընդունվել է։
Նախագծում կատարվել է համապատասխան փոփոխություն։


	11. Նախագծի հավելված N 2-ի 30-րդ կետի համաձայն՝ ԱՏՏԵ-ի մետատվյալները ստեղծվում, մշակվում և թարմացվում են Կոմիտեի կողմից սահմանված կանոնների համաձայն: Մինչդեռ ներկայացված ՀՀ կառավարության որոշման նախագծի 2-րդ կետով սահմանվում է Ազգային տարածական տվյալների ենթակառուցվածքի տարածական տվյալների և մետատվյալների ստեղծման և մշակման կարգը:
Միևնույն ժամանակ Նախագծի հիմնավորման համաձայն՝ ԱՏՏԵ-ի տարածական տվյալների մետատվյալների ստեղծման և թարմացման կանոնները ներկայումս սահմանված են Կադաստրի կոմիտեի 2022 թվականի N 76-Ն հրամանով։ Այս առումով անհրաժեշտ է հստակեցնել՝ արդյոք Նախագծով նախատեսվող մետատվյալների ստեղծման վերաբերյալ կարգավորումները նույնանում են Կադաստրի կոմիտեի 2022 թվականի N 76-Ն հրամանով սահմանված ԱՏՏԵ-ի տարածական տվյալների մետատվյալների ստեղծման և թարմացման կանոնների հետ և արդյոք անհրաժեշտություն կա նշված հրամանը ուժը կորցրած ճանաչելու թե ոչ։
	Ընդունվել է։

Նախագծի հիմնավորումները լրամշակվել են։

	12. Նախագծում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:
	Ընդունվել է։
Նախագծում կատարվել են համապատասխան փոփոխություններ։


	13. ՀՀ վարչապետի աշխատակազմ
	09․10․2024թ․

	
	N 02/12.63/34602-2024

	Վարչապետի աշխատակազմի
Ծրագրերի փորձաքննության վարչություն
1. Նախագծի N1 Հավելվածի 13-րդ կետով նախատեսվում է, որ «13. ԱՏՏԵ-ի վարման ընթացքում թեմատիկ տարածական տվյալների ինտեգրումն ապահովելու նպատակով, յուրաքանչյուր ոլորտային լիազոր մարմին հաստատում է ԱՏՏԵ-ի ոլորտային ռազմավարական (կառավարման) ծրագիր  (այսուհետև՝ ռազմավարական ծրագիր) և ստեղծում է ոլորտային աշխատանքային խումբ», իսկ 14-19-րդ կետերում անդրադարձ է կատարվում «ռազմավարական ծրագրի» կազմմանը և մշտադիտարկմանը: Հաշվի առնելով այն, որ վերոնշյալ ծրագրերն ըստ էության «ռազմավարական» չեն, առաջարկում ենք N1 Հավելվածից հանել «ռազմավարական» բառը:
	

Ընդունվել է։
Նախագծում կատարվել են համապատասխան փոփոխություններ։


	2. Առաջարկում ենք Նախագծի «Հիմնավորում» տեղեկանքի «7. Կապը ռազմավարական փաստաթղթերի հետ» բաժնում «Նախագիծը բխում է ՀՀ կառավարության 2022 թվականի դեկտեմբերի 22-ի «ՀՀ կառավարության 2021-2026 թվականների գործունեության միջոցառումների ծրագիրը հաստատելու մասին» N 2117-Լ որոշմամբ հաստատված N1 հավելվածի Կադաստրի կոմիտեի միջոցառումների ծրագրի 1-ին կետի «1. Ինտեգրված կադաստրի ստեղծում» միջոցառման կատարում» բառերը փոխարինել «Նախագիծը բխում է ՀՀ կառավարության 2021 թվականի նոյեմբերի 18-ի «ՀՀ կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N1 հավելվածի Կադաստրի կոմիտեի միջոցառումների ծրագրի 1-ին կետի «1. Ինտեգրված կադաստրի ստեղծում» նպատակի կատարման» բառերով, հաշվի առնելով այն, որ ՀՀ կառավարության 22.12.2022թ. N2117-Լ որոշումով փոփոխություն է կատարվել ՀՀ կառավարության 18.11.2021թ. N1902-Լ որոշման մեջ, միաժամանակ, «1. Ինտեգրված կադաստրի ստեղծում»-ը նպատակ է, այլ ոչ թե միջոցառում:
	Ընդունվել է։
Նախագծի հիմնավորման մեջ կատարվել է համապատասխան փոփոխություն։


	Վարչապետի աշխատակազմի
Իրավաբանական վարչություն
1. Նախագծի N 1 հավելվածի 36-րդ կետի համաձայն՝ կատարողը մեկամսյա ժամկետում հնարավորության դեպքում ուղղում է հաշվետվություններում հայտնաբերված սխալները և վերացնում տեխնիկական խորհրդատուի կողմից հայտնաբերված այլ թերությունները (...), մինչդեռ «հնարավորության դեպքում» ձևակերպումը որոշակի չէ, որի պարագայում պարզ չէ, թե կոնկրետ որ դեպքերում պետք է հայտնաբերված սխալները ուղղվեն և վերացվեն:
	

Ընդունվել է։
Նախագծի N 1 հավելվածի 36-րդ կետում կատարվել է համապատասխան փոփոխություն։


	2. Նախագծի N 2 հավելվածի 30-րդ կետի համաձայն՝ ԱՏՏԵ-ի մետատվյալները ստեղծվում, մշակվում և թարմացվում են Կոմիտեի կողմից սահմանված կանոնների համաձայն, մինչդեռ «Տարածական տվյալների մասին» օրենքի 24-րդ հոդվածի 1-ին մասի համաձայն՝ (...) ազգային տարածական տվյալների ենթակառուցվածքի տարածական տվյալների և մետատվյալների ստեղծման և մշակման կարգը սահմանում է Կառավարությունը, հետևաբար պարզ չէ, թե Կոմիտեի կողմից սահմանվող ինչ կանոնների մասին է խոսքը:
	Ընդունվել է։
Նախագծում կատարվել է համապատասխան փոփոխություն։


	3. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 3-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է։
Նախագծում կատարվել է համապատասխան փոփոխություն։


	Վարչապետի աշխատակազմի
Տարածքային զարգացման և շրջակա միջավայրի հարցերի վարչություն
1.	Նախագծի 1-ին հավելվածի 6-րդ կետով սահմանվում է, որ «ԱՏՏԵ-ի թեմատիկ տարածական տվյալների վարման աշխատանքները իրականացվում են ըստ ոլորտների՝ Հայաստանի Հանրապետության կառավարության լիազորած պետական մարմինների կողմից մշակված և հաստատված մեթոդական ուղեցույցների (տեխնիկական ձեռնարկ) միջոցով»: Սակայն նախագծի հետագա կարգավորումներով չի հստակեցվում նշված մեթոդական ուղեցույցների ընդունման գործընթացը և ժամկետները, որը գտնում ենք, որ կարիք ունի լրացուցիչ պարզաբանման:
Նույն դիտարկումը վերաբերվում է նաև նախագծի 1-ին հավելվածի 13-րդ կետին, («ԱՏՏԵ-ի վարման ընթացքում թեմատիկ տարածական տվյալների ինտեգրումն ապահովելու նպատակով, յուրաքանչյուր ոլորտային լիազոր մարմին հաստատում է ԱՏՏԵ-ի ոլորտային ռազմավարական (կառավարման) ծրագիր (այսուհետև՝ ռազմավարական ծրագիր) և ստեղծում է ոլորտային աշխատանքային խումբ») և 26-րդ կետին («ԱՏՏԵ-ի խորհրդակցական մարմինը ստեղծվում է լիազոր մարմնի կողմից (...)»:
	


Ընդունվել է մասամբ։
   Նախագծի 1-ին հավելվածի 6-րդ, 13-րդ և 26-րդ կետերում կատարվել են համապատասխան փոփոխություններ։
Միևնույն ժամանակ, հայտնում ենք, որ ոլորտի լիարժեք զարգացումն ապահովելու նպատակով մշակվելու է Տարածական տվյալների ոլորտի զարգացման ռազմավարություն, որով հստակ ժամանակացույցով կսահմանվեն կատարման ենթակա աշխատանքները և համապատասխան ժամկետները: 


	2.	Նախագծի 2-րդ հավելվածի 23-րդ կետով հիշատակված Կառավարության որոշման տվյալները վերանայման կարիք ունեն, քանի որ այն չի համապատասխանում «Նորմատիվ իրավական ակտերի մասին» օրենքի 18-րդ հոդվածի 6-րդ մասին, համաձայն որի՝ «Ենթաօրենսդրական նորմատիվ իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը: Ենթաօրենսդրական նորմատիվ իրավական ակտի կրճատ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը, ամսաթիվը, ակտի հերթական համարը, բնույթը և տեսակը»:
	Ընդունվել է։
Նախագծում կատարվել է համապատասխան փոփոխություն։


	ԱՐՁԱՆԱԳՐՈՒԹՅՈՒՆ
ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐԱԿԱՆ ԿՈՄԻՏԵԻ ՆԻՍՏԻ
	04․11.2024թ․

	
	N 

	   Որոշվեց՝ տալ դրական դիրքորոշում՝ պայմանով, առաջարկել Կադաստրի կոմիտեին՝ ազգային տարածական տվյալների ենթակառուցվածքի տարածական տվյալների և մետատվյալների ստեղծման և մշակման հետ կապված իրավահարաբերությունները մեկ իրավական ակտով կարգավորելու նպատակով նախագիծը լրամշակել այնպես, որ դրա մեջ ներառվեն նաև Կադաստրի կոմիտեի ղեկավարի 2022 թվականի մարտի 31-ի «Մետատվյալների ստեղծման և թարմացման կանոնները սահմանելու մասին» N 76-Ն հրամանով սահմանված մնացյալ բոլոր դրույթները։
	Ընդունվել է։
Նախագծում կատարվել է համապատասխան փոփոխություն։






